
Այս հետազոտությունն իրականացվել է «Խթանելով առավել գենդերազգայուն օրենսդրություն 

Հայաստանում» ծրագրի շրջանակում։ Ծրագիրն իրականացվում է ՕքսԵՋեն հիմնադրամի և 

Ազգային ժողովրդավարության ինստիտուտի կողմից՝ ԱՄՆ-ի Միջազգային զարգացման 

գործակալության (ԱՄՆ ՄԶԳ) ֆինանսական աջակցությամբ։ 

Սույն փաստաթուղթը պատրաստվել է Միացյալ Նահանգների Միջազգային զարգացման 

գործակալության (ԱՄՆ ՄԶԳ) աջակցությամբ` թիվ 72011118LA00002 դրամաշնորհի ներքո, որն 

իրականացվում է Ընտրությունների և քաղաքական գործընթացների հզորացման կոնսորցիումի 

կողմից (CEPPS): Փաստաթղթում արտահայտված տեսակետները հեղինակներինն են և կարող են 

չարտացոլել ԱՄՆ ՄԶԳ-ի կամ Միացյալ Նահանգների կառավարության տեսակետները: 

ՀԱՊԱՎՈՒՄՆԵՐԻ ՑԱՆԿ  

 

CEDAW  «Կանանց նկատմամբ խտրականության բոլոր ձևերի վերացման մասին» 

ՄԱԿ-ի կոնվենցիա 

ICCPR Քաղաքացիական և քաղաքական իրավունքների մասին միջազգային 

դաշնագիր 

ԱԺ Ազգային ժողով  

ԱԺԻ Ազգային ժողովրդավարության ինստիտուտ  

ԱՄՆ ՄԶԳ Ամերիկայի Միացյալ Նահանգների Միջազգային զարգացման 

գործակալություն 

ԵԱՀԿ Եվրոպայի անվտանգության և համագործակցության կազմակերպություն 

ԵԱՀԿ/ԺՀՄԻԳ ԵԱՀԿ Ժողովրդավարական հաստատությունների և մարդու իրավունքների 

գրասենյակ 

ԿԸՀ Կենտրոնական ընտրական հանձնաժողով  

ՀՀ Հայաստանի Հանրապետություն 

ՀՅԴ Հայ Յեղափոխական Դաշնակցություն  

ՄԱԶԾ ՄԱԿ-ի Զարգացման ծրագիր  

ՄԱԿ Միավորված ազգերի կազմակերպություն 

ՄԻՀՀ ՄԱԿ-ի Մարդու իրավունքների համընդհանուր հռչակագիր 

ՊՀԳԾ Պեկինի հռչակագիր և Գործողությունների ծրագիր 

ՔՀԿ Քաղաքացիական հասարակության կազմակերպություն  

ՔՊԿ «Քաղաքացիական պայմանագիր» կուսակցություն  

ՆԵՐԱԾՈՒԹՅՈՒՆ  

ՕքսԵՋեն հիմնադրամի ու Ազգային ժողովրդավարության ինստիտուտի կողմից ԱՄՆ-ի Միջազգային 

զարգացման գործակալության (ԱՄՆ ՄԶԳ) ֆինանսական աջակցությամբ իրականացվող 

«Խթանելով առավել գենդերազգայուն օրենսդրություն Հայաստանում» ծրագիրը նպատակ ունի 

զարգացնել հիմնական շահագրգիռ կողմերի և հատկապես խորհրդարանի կին անդամների 

(պատգամավորների) և նրանց աջակցող անձնակազմի կարողությունները Հայաստանի 

Հանրապետության օրենսդրության գենդերային ուղղորդման վերաբերյալ՝ առաջարկելով 

հետազոտական, տեսական գիտելիքներ և գործնական ուսումնական վարժություններ։  

Նկատի ունենալով կանանց առաջնորդության խթանման գործում կուսակցությունների ընդլայնվող 

դերը, որը պայմանավորված է նաև տեղական և համապետական ընտրությունների ժամանակ 

գենդերային քվոտաների ներդրմամբ՝ ծրագրի բաղադրիչներից մեկն ուղղված է քաղաքական 

կուսակցությունների նախընտրական ծրագրերի վերլուծությանը` գնահատելու քաղաքական 

կուսակցությունների՝ կանանց հզորացման և առաջնորդության ուղղությամբ ներկայիս 

տրամադրվածությունը և կարողությունները, ինչպես նաև ապացույցների վրա հիմնված 

առաջարկություններ տրամադրելու կարողությունների հետագա զարգացման և 

քաղաքականության բարեփոխումների համար՝ քաղաքական կուսակցություններում կանանց 

հզորացման և գենդերային հավասարության օրակարգի խթանման համար: 

Վերլուծությունն իրականացվել է Հայաստանի Հանրապետության կողմից ստորագրված և 

վավերացված՝ կանանց իրավունքների և գենդերային հավասարության վերաբերյալ ազգային և 

միջազգային հիմնական փաստաթղթերի հիման վրա, ներառյալ Կանանց նկատմամբ 

խտրականության բոլոր ձևերի վերացման մասին ՄԱԿ-ի կոնվենցիան (CEDAW, 1979 թ.), Պեկինի 

հռչակագիրը և Գործողությունների ծրագիրը (1995) և «Օրակարգ 2030. Կայուն զարգացման 

նպատակները» (2015), ինչպես նաև այն քաղաքական կուսակցությունների ծրագրերը, որոնք 

մասնակցել են խորհրդարանական ընտրություններին և հետագայում ներկայացված են եղել և (կամ) 

ներկայացված են ՀՀ Ազգային ժողովում՝ 2017, 2018 և 2021 թվականների համընդհանուր 

ընտրությունների արդյունքում։ 

Վերլուծությունը հենվում է կուսակցությունների՝ գենդերային հավասարության և կանանց 

հզորացման դաշտում առկա ձեռքբերումների և խնդիրների վրա։  

Վերլուծության արդյունքները լայնորեն տարածվելու են ազգային կոնֆերանսի միջոցով, ինչպես նաև 

կուսակցությունների ներկայացուցիչների հետ դեմ առ դեմ խորհրդակցությունների ընթացքում: 

ՄԱՍ 1. ԿԱՆԱՆՑ ՀԻՄՆԱԽՆԴԻՐՆԵՐԸ ԿՈՒՍԱԿՑՈՒԹՅՈՒՆՆԵՐԻ ԾՐԱԳՐԵՐՈՒՄ․ 

ՄԻՋԱԶԳԱՅԻՆ ՓՈՐՁԸ  

Ժողովրդավարական կառավարման պայմաններից են աջակցությունը կանանց զորացմանը, ինչպես 

նաև գենդերային–հաշվետու քաղաքական միջավայրի ստեղծումն ու պահպանումը։ 

Ժողովրդավարական զարգացման տեսանկյունից անհրաժեշտ է հաշվի առնել կանանց 

հիմնահարցերը, կարիքները ու մասնակցությունը քաղաքականության մեջ՝ որպես լավ 

կառավարմանը նպաստող հիմնական նախադրյալ։ Կուսակցություններն այս գործընթացների վրա 

ներազդող ամենակարևոր մարմիններն են։  

Կուսակցություններն ազդեցիկ դեր ունեն այն հարցերում, թե որ հիմնախնդիրներն են քաղաքական 

դիսկուրս ձևավորում․ նրանք մշակում են քաղաքականություններ, սահմանում են կառավարման 

ոլորտի առաջնահերթություններ և այդպիսով ունեն ռազմավարական հնարավորություն՝ տալու 

լուծումներ կանանց հիմնախնդիրներին։  

Կուսակցություններն իրենց դիրքորոշումն արտահայտում են ծրագրերում՝ յուրաքանչյուր չորս–հինգ 

տարին մեկ։ Որքա՞ն հաճախ են կանանց հիմնախնդիրներն արտացոլված դրանցում։  

ՓՈՒԴԻՆԳ (PUDDING1) նախաձեռնությունն ուսումնասիրել է ԱՄՆ քաղաքական 

կուսակցությունների ծրագրերը 1840-ից 2016թթ․ ընկած ժամանակահատվածում և պարզել, որ, 

ընդհանուր առմամբ 934,068 բառ պարունակող 45 փաստաթղթերում ընդամենը 28,854 բառ է 

վերաբերվում կանանց։ Սա նշանակում է, որ 176 տարվա ընթացքում ստեղծված նյութերի 3%-ից մի 

քիչ ավելին է անդրադարձել կանանց հիմնախնդիրներին։ Եվ այսպես․ 

  

 
1 https://pudding.cool/projects/votes-for-women/ 

https://pudding.cool/projects/votes-for-women/

Առաջին անգամ 1848 թ․ «կին» 

բառը հայտնվել է վիգերի (Whigs) 

ծրագրում  

Առաջադեմ կուսակցության 

ծրագիրն առաջինն էր, որ 1912 թ․ 

խոսեց կանանց ընտրական 

իրավունքի մասին։  

1920 թ․ ԱՄՆ Հանրապետական կուսակցության ծրագրում հռչակվեց 

հետևյալը․ «Մենք ողջունում ենք կանանց լիարժեք մասնակցությունը 

կառավարության գործունեության և Հանրապետական կուսակցության 

աշխատանքի մեջ»։ 

1944 թ․ Ռոզի Ռիվեթերը 

դառնում է հավասար 

վարձատրության համար 

պայքարի խորհրդանիշը։  

1948 թ․ ԱՄՆ Դեմոկրատական կուսակցության ծրագիրն ամրագրում է հետևյալը․ 

«Մենք կողմ ենք այն օրենսդրությանը, որը երաշխավորում է մեր երկրում 

աշխատող անձանց հավասար վարձատրությունը նույն պայմաններով 

աշխատանքի համար»։ 

 

1976 թ․ Հանրապետական կուսակցությունն արեց հետևյալ 

հայտարարությունը․  

«Հղիության արհեստական ընդհատման խնդիրը մեր ժամանակների 

ամենադժվարին ու հակասական հարցերից է։ Այն, անկասկած, 

բարոյական ու անձնական հարց է, սակայն իր մեջ ներառում է նաև 

բժշկությանն ու քրեական արդարադատությանն առնչվող բարդ 

հարցեր»։  

1984 թ․ Հանրապետական կուսակցությունը 

հայտարարեց․ «Կանանց մասնակցությունն 

ու քաղաքականությունների մշակումը 

կուսակցության կայուն 

հանձնառություններն են»։  

 

Խոշոր կուսակցության 

ընտրացուցակի առաջին տեղով 

առաջին անգամ անցնող կին՝ 

դեմոկրատ Հիլարի Քլինթոնն էր, 

որ 2016 թ․-ին օգտագործեց 

«գունավոր կանայք» 

բառակապակցությունը։  

Չնայած կանանց հիմնահարցերի առաջմղման ու կոնկրետ կուսակցության ընտրական 

հաջողությունների միջև պատճառական կապը հստակ արձանագրված չէ, ոլորտային այլ 

հետազոտությունների արդյունքները ցույց են տալիս, որ կանանց հզորացումը խթանող 

բարեփոխումների ուղին որդեգրելու արդյունքում կուսակցությունները ձեռք են բերել ավելի մեծ 

թվով աջակիցներ, շահել ընտրական գործընթացներում։ Նման մոտեցումները որդեգրող 

քաղաքական կուսակցությունների համար կարող են լինել բազմաթիվ օգուտներ․  

• Հանրային ընկալումները կարելի է փոխել, իսկ կուսակցությունների հանդեպ 

հետաքրքրությունը՝ վերականգնել, անգամ նվազող աջակցության պայմաններում։  

• Կանանց հզորացման օրակարգում առաջատարի դերը ստանձնելը կարող է նոր աջակիցներ 

բերել, իսկ կուսակցության համար՝ նոր անդամներ հավաքագրել։  

• Այս բարեփոխումները կարող են օգնել՝ ստանալու նաև քույր կուսակցությունների, 

կուսակցության միջազգային գործընկերների և միջազգային համայնքի աջակցությունը՝ նոր 

նախաձեռնությունների, ինչպիսիք են վերապատրաստումը և մենթորությունը, 

իրականացման հարցում։  

• Կանայք հիմնականում գալիս են քաղաքականություն քաղաքացիական հասարակությունից, 

ուստի և ունենում ավելի ամուր կապեր ՔՀԿ-ների հետ։ Այս կապերը դրական կարող են լինել 

կուսակցության համար՝ քաղաքացիների ու ընտրական համայնքի հետ հարաբերությունների 

ստեղծման տեսանկյունից։ 

• Ի վերջո, կանանց հզորացումը խթանող ռազմավարությունների իրականացումը կարող է 

նպաստել առավել ժողովրդավարական ու թափանցիկ կուսակցությունների կայացմանը։ Այդ 

ռազմավարությունները կարող են նաև նպաստել այլ՝ քիչ ներկայացված խմբերի ներառմանը։  

Այս գործընթացները հիմնված են կուսակցությունների ներքին կառուցվածքի ու կանոնակարգերի 

վրա, ինչպես նաև նրա, թե հասարակության տարբեր խմբեր որքանով են ներառված այդ 

կուսակցությունների աջակիցների շարքում։ Սա մասնավորապես վերաբերում է թեկնածուների 

հավաքագրմանը, և թե ինչպես է կուսակցությունը կապ հաստատում կանանց հետ ու ներգրավում 

նրանց։ Հատկանշական է նաև, որ կանանց ու գենդերային հավասարության հիմնահարցերն 

արտացոլվում են կուսակցությունների ծրագրերում այն ժամանակ երբ կանայք հայտնվում են 

կուսակցությունների որոշումներ կայացնողների շարքերում։  

Կուսակցությունների հիմնադիր փաստաթղթերում գենդերային հավասարության մասին 

դիրքորոշման ամրագրումը առաջին կարևոր քայլն է առավել ներառական ու հաշվետու 

քաղաքական կուսակցությունների զարգացման առումով։  

Այսպիսի կառույցներում կանանց ներկայացվածության մակարդակն օգնում է պատկերացում 

կազմել, թե ինչպիսին է տվյալ քաղաքական կուսակցության հանձնառությունը գենդերային 

հավասարության հիմնախնդիրների հարցում։ Գլոբալ մակարդակում, կուսակցություններում 

ղեկավար պաշտոններ զբաղեցնողների մեջ կանայք քիչ են՝ չնայած նրանք սովորաբար 

կուսակցության անդամների 40-ից 50 տոկոսն են կազմում։ Կուսակցության ղեկավար պաշտոններ 

զբաղեցնող կանանց մասնաբաժինը մոտ 10 տոկոս է՝ չնայած այս թիվն աճում է այն 

կուսակցություններում, որոնք ընդունել են կուսակցության ներքին որոշումների կայացմանը 

կանանց մասնակցությունը երաշխավորող կանոնակարգեր։ Կանանց մասնակցությունը 

կառավարման խորհուրդներում կարևոր է մի քանի պատճառներով, մասնավորապես՝ այն 

անհրաժեշտ է՝ ապահովելու, որ կանայք իրենց տեսակետները հնչեցնեն և արտացոլեն 

կուսակցության քաղաքականության, առաջնահերթությունների, ռազմավարությունների ու 

ծրագրերի մշակման գործընթացում։ Այս գործելակերպն աստիճանաբար ավելի շատ է կիրառվում 

կուսակցությունների կողմից։ Դրա օրինակներից են2․ 

• Ավստրալիայի Աշխատանքի կուսակցությունն ընդունել է ներքին քվոտաներ, որոնք 

ապահովում են կանանց մասնակցությունը կառավարման իր որոշ խորհուրդներում։  

• Մարոկո․ Հանրաճանաչ ուժերի սոցիալիստական միությունը (the Socialist Union of Popular 

Forces) իր յուրաքանչյուր մասնաճյուղի համար ունի ներքին քվոտաներ, որոնք օգնել են 

խթանել կանանց ներառումը կուսակցության մեջ տարբեր մակարդակներում։  

• Մեքսիկա․ Դեմոկրատական հեղափոխության կուսակցությունը (the Party of the Democratic 

Revolution) առաջիններից էր, որ 1990 թ․-ին սահմանեց 20 տոկոս քվոտան, որն էլ հետո 

բարձրացվեց 30-ի։ Ազգային գործողության կուսակցությունը (the National Action Party) 

հետևեց նրանց օրինակին՝ ընդունելով ներքին կուսակցական քվոտա՝ ապահովելու կանանց 

ներկայացվածությունը գործադիր կոմիտեում և կառավարման խորհուրդներում։  

• Հնդկաստան․ Բհաթարյա ջանաթա կուսակցության (Bhatariya Janata Party) գործադիր 

կոմիտեն 2008 թ․ փոխեց իր կանոնադրությունը, որպեսզի կուսակցության ղեկավար 

պաշտոնների 33 տոկոսը զբաղեցնեն կանայք, և Կանանց ազգային մասնաճյուղի տնօրենը 

դառնա կուսակցության կենտրոնական ընտրական հանձնաժողովի անդամ։  

• Գերմանիա․ 1996 թ․ Քրիստոնեա-դեմոկրատական միությունը (Christian Democratic Union) 

սահմանեց 33 տոկոս քվոտա կուսակցության ղեկավարների համար։ Եթե քվոտան 

չբավարարվեր, ապա ներքին ընտրությունները պետք է կրկին կազմակերպվեին։  

 
2 Հզորացնելով Կանանց՝ հանուն առավել հզոր քաղաքական կուսակցությունների։ Լավ Գործելակերպի Ուղեցույց 

խթանելու կանանց քաղաքական մասնակցությունը, ՄԱԶԾ/ԱԺԻ 2011։ 

• Հարավային Աֆրիկա․ Աֆրիկյան ազգային կոնգրեսի կանոնադրության Կանոն 6-ը 

սահմանում է, որ նպատակ ունենալով ապահովել կանանց լիարժեք ներկայացվածությունը 

որոշում կայացնող բոլոր կառույցներում՝ կուսակցությունը կիրականացնի հաստատուն 

ծրագրեր՝ բոլոր ընտրված կառույցներում սահմանելով առնվազն 50 տոկոս քվոտա կանանց 

համար։ 

Ի լրումն ղեկավար պաշտոնների, քաղաքական կուսակցությունները կարող են երաշխավորել, որ 

կանայք նշանակվեն պաշտոնի կուսակցության առանցքային հանձաժողովներում և 

աշխատանքային խմբերում։  

Միջխորհրդարանական միության3 կողմից 300 պառլամենտականների շրջանում կատարված 

հարցումը ցույց է տվել, որ քաղաքական կուսակցությունների ծրագրերը օրենսդրական 

առաջնահերթությունների ու օրակարգերի համար հիմնարար ու որոշիչ դերակատարում ունեն։ 

Քաղաքական կուսակցությունները կարող են քաղաքականությունների մշակման միջոցով խթանել 

կանանց հզորացումը առնվազն հետևյալ երկու ճանապարհով․  

ա) աջակցելով գենդերային նշանակության քաղաքականության բարեփոխմանը․ 

բ) ապահովելով գենդերային ուղղորդումը կուսակցության քաղաքականության և 

առաջնահերթությունների վերաբերյալ քննարկումներում, ներառյալ գենդերային հավասարության 

առաջմղումը առողջապահության, ազգային պատկանելության, աշխատանքի, հողային 

իրավունքների, սոցիալական ապահովության, ժառանգության ու արդարադատության 

մատչելիության ոլորտներում։ Կուսակցությունները կարող են նաև ապահովել այնպիսի միջազգային 

հանձնառությունների ներառումը ազգային օրենսդրության մեջ, ինչպես, օրինակ, ՄԱԿ-ի «Կանանց 

նկատմամբ խտրականության բոլոր ձևերի վերացման մասին» կոնվենցիան, ինչպես նաև աջակցեն 

կառավարության կողմից առավել տվյալահեն գործողությունների նախաձեռնմանը։  

Եվ այսպես՝ օրինակ․ 

Իսպանիայում Սոցիալիստ աշխատավորների կուսակցությունը (The Socialist Workers’ Party) 

հովանավորեց գենդերային հավասարության մասին օրենքի ընդունումը և նպատակ դրեց 

քաղաքականության մշակման գործընթացն ուղղորդել գենդերային առումով։ 2004-ից ի վեր 

կուսակցությունը մշակել է մի շարք օրենսդրական փաստաթղթեր գյուղատնտեսական 

բարեփոխումների, խնամքի ծառայությունների և օրենքով ամրագրված՝ թեկնածուների քվոտաների 

վերաբերյալ։  

 
3 https://www.ipu.org/our-impact/gender-equality/women-in-parliament/ipu-knowledge-hub-women-in-politics  

https://www.ipu.org/our-impact/gender-equality/women-in-parliament/ipu-knowledge-hub-women-in-politics

Ռուանդայում օրենսդրական բարեփոխումները կենտրոնացել էին «Ժառանգության ու 

ժառանգորդների մասին» օրենքի (1999), «Երեխայի պաշտպանության մասին» օրենքի (2001) և 

«Գենդերային հիմքով բռնության կանխարգելման մասին» օրենքի վրա (2009): Կուսակցություններն 

ազդեցիկ դեր են ունեցել նաև այլ օրենքներ գենդերազգայուն և երեխաների համար բարենպաստ 

դարձնելու հարցում, այդ թվում՝ քաղաքացիության, ցեղասպանության հանցանքների 

դասակարգման և վկաների պաշտպանության մասին օրենքները։  

Երբեմն խորհրդարանականները չունեն բավարար հնարավորություն և կարողություն՝ լուծելու 

գենդերային հավասարության խնդիրները գիտելիքի պակասի կամ կուսակցությունների 

ծրագրերում գենդերային հիմնախնդիրների բացակայության պատճառով։ Հիմնականում, 

կուսակցությունների ծրագրերն են որոշում, թե տվյալ կուսակցության խմբակցությունը 

խորհրդարանում ինչպես կքվեարկի կոնկրետ հարցի վերաբերյալ։ Այս փաստը վերահաստատում է 

գենդերային ուղղորդման ապահովման կարևորությունը քաղաքական կուսակցությունների 

ծրագրերում։  

ՄԱՍ 2: ԸՆՏՐԱԿԱՆ ԳՈՐԾԸՆԹԱՑՈՒՄ ԿԱՆԱՆՑ ՄԱՍՆԱԿՑՈՒԹՅԱՆ ԵՎ 

ԳԵՆԴԵՐԱՅԻՆ ՀԱՎԱՍԱՐՈՒԹՅԱՆ ՄԱՍԻՆ ՄԱՐԴՈՒ ԻՐԱՎՈՒՆՔՆԵՐԻ ՄԻՋԱԶԳԱՅԻՆ 

ՈՒ ՊԵՏԱԿԱՆ ՓԱՍՏԱԹՂԹԵՐԸ  

Կանանց լիարժեք մասնակցությունը քաղաքական և ընտրական գործընթացներում բխում է 

խտրականությունից զերծ լինելու և քաղաքական իրավունքները հավասար կերպով իրացնելու 

սկզբունքներից, որոնք ամրագրված են 1948 թ․ ՄԱԿ-ի «Մարդու իրավունքների համընդհանուր 

հռչակագրում» (ՄԻՀՀ), 1952 թ․ ՄԱԿ-ի «Կանանց քաղաքական իրավունքների մասին» 

կոնվենցիայում և այլ փաստաթղթերում, որոնք հստակորեն սահմանում են, որ այդ իրավունքները 

պետք է իրացվեն առանց որևէ տարբերակման կամ խտրականության, այդ թվում՝ սեռի կամ 

գենդերի հիմքով։ Քաղաքացիական և քաղաքական իրավունքների միջազգային դաշնագիրը 

(ICCPR, 1966) ամրագրում է բոլոր քաղաքացիների իրավունքները՝ «մասնակցելու հանրային 

կյանքին» և «ընտրելու և ընտրվելու հերթական համընդհանուր և հավասար ընտրական իրավունք 

ապահովող ընտրություններում, որոնք կիրականացվեն գաղտնի քվեարկությամբ՝ երաշխավորելով 

ընտրողների ազատ արտահայտման իրավունքը»։ Եթե Դաշնագիրը հռչակում է, որ ընտրելու և 

հանրային կյանքին մասնակցելու իրավունքների իրացման հարցում սեռով պայմանավորված որևէ 

խտրականություն չի թույլատրվում, ապա «Կանանց նկատմամբ խտրականության բոլոր ձևերի 

վերացման մասին» ՄԱԿ-ի կոնվենցիան (CEDAW, 1979) առավել մանրամասն դրույթներ է 

սահմանում։ Այն սահմանում է հետևյալ պարտավորությունն անդամ պետությունների 

կուսակցությունների համար․ «Անդամ պետությունների կուսակցությունները պարտավոր են 

ձեռնարկել բոլոր պատշաճ միջոցները երկրի քաղաքական ու հանրային կյանքում կանանց 

նկատմամբ խտրականության վերացման ուղղությամբ և մասնավորապես՝ տղամարդկանց հետ 

հավասար կերպով ապահովել կանանց հետևյալ իրավունքները․  

ա) քվեարկել բոլոր ընտրությունների և հանրաքվեների ժամանակ և ունենալ ընտրվելու իրավունք 

բոլոր հանրային մարմինների ընտրությունների ժամանակ․ 

բ) մասնակցել կառավարության քաղաքականության մշակմանն ու իրականացմանը, զբաղեցնել 

պետական պաշտոններ և կատարել հանրային գործառույթներ կառավարման բոլոր օղակներում․ 

գ) մասնակցել երկրի հանրային ու քաղաքական կյանքին առնչվող գործունեություն ծավալող ոչ 

կառավարական կազմակերպությունների և ասոցիացիաների աշխատանքին։  

Կանանց՝ հանրային կյանքին լիարժեք մասնակցության իրավունքը ամրագրված է նաև ՄԱԿ-ի այլ 

բանաձևերում և հռչակագրերում, ինչպիսիք են ՄԱԿ-ի Տնտեսական և սոցիալական խորհրդի 

բանաձևը (E/RES/1990/15), Պեկինի հռչակագիրը և Գործողությունների ծրագիրը (1995), Կանանց, 

խաղաղության և անվտանգության վերաբերյալ Անվտանգության խորհրդի 1325 բանաձևը (2000), 

Կանանց և քաղաքական մասնակցության մասին Գլխավոր վեհաժողովի 66/130 բանաձևը և Կայուն 

զարգացման նպատակները (2015)։ Այս փաստաթղթերը վավերացրած կառավարություններին 

հետևողական կերպով կոչ է արվում միջոցներ ձեռնարկել պարտավորությունների իրականացման 

ուղղությամբ և ապահովել կանանց և տղամարդկանց հավասար իրավունքների իրացումը։  

Ընտրական գործընթացում գենդերային հավասարության և կանանց մասնակցության վերաբերյալ 

պետական իրավական շրջանակն ու դրույթներն են ընտրական գործընթացի կազմակերպման 

հիմնական սկզբունքները և մեծ ազդեցություն ունեն ընտրությունների արդար արդյունքների և, 

համապատասխանաբար, քաղաքական կուսակցությունների ծրագրերի բովանդակության վրա։ 

Այսպիսով․ Հայաստանում Սահմանադրությունը հստակ կերպով երաշխավորում է 

խտրականությունից զերծ լինելու իրավունքը (Հոդված 29), կանանց և տղամարդկանց 

իրավահասարությունը (Հոդված 30), այդ թվում արժանապատվության, հիմնարար իրավունքների 

և ազատությունների իրավունքը (Հոդված 3), ինչպես նաև ընտրական իրավունքը (հոդվածներ 7 և 

48)4։ 

Հայաստանի Հանրապետության Ընտրական օրենսգրքում ամրագրված սկզբունքները 

ներառում են համընդհանուր ընտրական իրավունքի դրույթը (Հոդված 3)․ «Ընտրողները, անկախ 

ազգությունից, ռասայից, սեռից, լեզվից, դավանանքից, քաղաքական կամ այլ հայացքներից, 

սոցիալական ծագումից, գույքային կամ այլ դրությունից, ընտրելու և ընտրվելու իրավունք ունեն: 

 
4 https://www.arlis.am/DocumentView.aspx?DocID=108723  

https://www.arlis.am/DocumentView.aspx?DocID=108723

Ընտրական իրավունքի ցանկացած սահմանափակում վերոնշյալ հիմքերով պատժվում է օրենքով»։ 

Օրենսգրքի Հոդված 4-ը սահմանում է բոլորի համար հավասար ընտրական իրավունքը ․ «ա) 

Քաղաքացիները մասնակցում են ընտրություններին հավասար հիմունքներով, և բ) Պետությունն 

ապահովում է ընտրողների՝ ընտրական իրավունքն իրացնելու համար հավասար պայմանները։  

Ընտրական օրենսգիրքը նաև սահմանում է գենդերային քվոտա, որը կիրառվում է ՀՀ Ազգային 

ժողովի ընտրությունների համապետական և տարածքային ցուցակներում, ինչպես նաև Երևանում 

և մարզերում տեղական ինքնակառավարման մարմինների ընտրությունների ժամանակ։ 

Օրենսգիրքը նախատեսում է ընտրված մարմնում քվոտայի պահպանման որոշակի երաշխիքներ և 

սահմանում է պահանջ կենտրոնական և տարածքային ընտրական հանձնաժողովների կազմում 

սեռերի համամասնության վերաբերյալ։  

Համաձայն «Կուսակցությունների մասին» ՀՀ օրենքի5 Հոդված 4-ի (Կուսակցության 

գործունեության սկզբունքները), երաշխավորված է հավասարությունն անկախ սեռից, 

ռասայական պատկանելությունից, տարիքից, հաշմանդամությունից, սեփականությունից և այլն, 

ինչպես նաև արգելվում է խտրականությունը։  

Գենդերային հավասարության մասին օրենքները ողջ աշխարհում օգնում են հակազդել 

կանանց նկատմամբ խտրականությանը և երաշխավորել կանանց և տղամարդկանց նկատմամբ 

հավասար և արդար վերաբերմունքը, որպեսզի նրանք կարողանան լիարժեք կերպով իրացնել 

իրենց իրավունքները։ Եվ այսպես․ ՀՀ օրենքը «Կանանց և տղամարդկանց հավասար 

իրավունքների և հավասար հնարավորությունների մասին» կանոնակարգում է գենդերային 

հիմնահարցերը քաղաքականության, պետական կառավարման, աշխատանքի և զբաղվածության, 

ձեռնարկատիրության, առողջապահության, կրթության և այլ ոլորտներում։ Մասնավորապես, 

Հոդված 12-ը (Հավասար հիմունքներով ընտրելու երաշխիքների/ընտրական իրավունքների 

մասին) սահմանում է, որ կանանց և տղամարդկանց համար պետք է ապահովվեն ցանկացած 

տեսակի կենտրոնական և տեղական ընտրություններում և հանրաքվեներում մասնակցության 

համար անհրաժեշտ հավասար իրավունքներն ու հնարավորությունները։ 

ՄԱՍ 3. ԿՈՒՍԱԿՑՈՒԹՅՈՒՆՆԵՐԻ ԾՐԱԳՐԵՐԻ ՎԵՐԼՈՒԾՈՒԹՅՈՒՆ ԳԵՆԴԵՐԱՅԻՆ 

ՀԱՎԱՍԱՐՈՒԹՅԱՆ ՏԵՍԱՆԿՅՈՒՆԻՑ 

• ՆԵՐԱԾԱԿԱՆ ՏԵՂԵԿՈՒԹՅՈՒՆՆԵՐ 

 

Հայաստանի Հանրապետությունը ինքնիշխան, ժողովրդավարական, սոցիալական, իրավական 
պետություն է (Հոդված 1): 

 
5 https://www.arlis.am/DocumentView.aspx?DocID=143938  

https://www.arlis.am/DocumentView.aspx?DocID=143938

Հայաստանի Հանրապետությունում իշխանությունը պատկանում է ժողովրդին։ Ժողովուրդն իր 
իշխանությունն իրականացնում է ազատ ընտրությունների, հանրաքվեների, ինչպես նաև 
Սահմանադրության նախատեսված պետական և տեղական ինքնակառավարման մարմինների ու 
պաշտոնատար անձանց միջոցով (Հոդված 2)։ 

Հայաստանի Հանրապետությունում մարդը բարձրագույն արժեք է։ Մարդու անօտարելի 
արժանապատվությունն իր իրավունքների և ազատությունների անքակտելի հիմքն է։ Մարդու և 
քաղաքացու հիմնական իրավունքների և ազատությունների հարգումն ու պաշտպանությունը 
հանրային իշխանությունների պարտականությունն են։ Հանրային իշխանությունը 
սահմանափակված է մարդու և քաղաքացու հիմնական իրավունքներով և ազատություններով՝ 
որպես անմիջականորեն գործող իրավունք (Հոդված 3)։  

Պետական իշխանությունն իրականացվում է Սահմանադրությանը և օրենքներին 
համապատասխան՝ օրենսդիր, գործադիր և դատական իշխանությունների բաժանման ու 
հավասարակշռման հիման վրա (Հոդված 4)։  

Ազգային ժողովը ժողովրդի ներկայացուցչական մարմինն է։ Ազգային ժողովն իրականացնում է 
օրենսդիր իշխանությունը։ Ազգային ժողովը վերահսկողություն է իրականացնում գործադիր 
իշխանության նկատմամբ, ընդունում է պետական բյուջեն և իրականացնում է 
Սահմանադրությամբ սահմանված այլ գործառույթներ։ Ազգային ժողովի լիազորությունները 
սահմանվում են Սահմանադրությամբ։ Ազգային ժողովը կազմված է առնվազն հարյուր մեկ 
պատգամավորից: Ազգային ժողովն ընտրվում է համամասնական ընտրակարգով (Հոդվածներ 88, 
89)։  

 Հայաստանի Հանրապետության Սահմանադրություն6 

Հայաստանում արտահերթ ընտրություններն անցկացվեցին 2021 թ․ հունիսի 20-ին։ Ի սկզբանե, 

հերթական ընտրությունները նշանակված էին 2023 թ․ դեկտեմբերի 9-ին, սակայն անցկացվեցին 

վաղաժամկետ՝ 2020 թ․ Լեռնային Ղարաբաղում պատերազմի հետևանքով առաջացած 

քաղաքական ճգնաժամի պատճառով։ Ազգային ժողովի ընտրությունների արդյունքում 

«Քաղաքացիական պայմանագիր» կուսակցությունը ստացավ 54% քվե և 71 

պատգամավորական մանդատ՝ կազմելով մեծամասնություն 107 տեղ ունեցող Ազգային ժողովում։ 

Ընդդիմադիր «Հայաստան» դաշինքը ստացավ 29 մանդատ, իսկ «Պատիվ ունեմ» դաշինքը՝ 7։ 

Ոչ մի ուրիշ կուսակցություն կամ դաշինք չհաղթահարեց ընտրական շեմը՝ ստանալու տեղեր 

Ազգային ժողովում։ Ընդհանուր առմամբ, չորս դաշինք և 23 կուսակցություն7 մասնակցեցին 

ընտրություններին8։ Սա ցույց է տալիս մրցակցող կուսակցությունների թվի էական աճ, քանի որ 

 
6 http://www.parliament.am/parliament.php?id=constitution&lang=eng#4  
7 Մի քանի կուսակցություններ և բոլոր դաշինքները ստեղծվել են 2020-ին կամ 2021-ին 2021-ի արտահերթ 

ընտրություններից անմիջապես առաջ: 

8 Երեք կուսակցություն դուրս եկավ ընտրական քարոզարշավից կամ չեղյալ համարեց ընտրական հայտերը 
նախքան ընտրությունների մեկնարկը․ 1) «Քրիստոնեա-դեմոկրատական վերածնունդ» կուսակցությունը 
որոշեց չեղյալ համարել իր մասնակցությունն ընտրություններին՝ որպես անկախ մարմին։ Դրա փոխարեն 
կուսակցությունն ընտրություններին մասնակցեց «Շիրինյան-Բաբաջանյան» Դեմոկրատների դաշինքի 
կազմում։ 2) «Հայոց արծիվներ․ միասնական Հայաստան» կուսակցությունը դադարեցրեց իր ընտրարշավը և 

http://www.parliament.am/parliament.php?id=constitution&lang=eng#4

2018 թ․9 դեկտեմբերի Ազգային ժողովի ընտրություններին մասնակցել է ընդամենը ինը 

կուսակցություն և երկու դաշինք, իսկ 2017 թ․ ապրիլի ընտրություններին՝ էլ ավելի քիչ թվով 

կուսակցություններ10։  

 
չմասնակցեց ընտրություններին։ 3) «Ժողովրդավարական ուղի» կուսակցությունը բոյկոտեց 
ընտրությունները՝ պնդելով, որ ընտրությունների արդյունքները կեղծվելու են։  

9 2018 թ․-ին հետևյալ կուսակցությունները որոշում կայացրին չմասնակցել ընտրություններին կամ 
չգրանցվեցին դրանց համար․ Հայաստանի կոմունիստական կուսակցությունը, Ռամկավար ազատական 
կուսակցությունը, Հայ ազգային կոնգրեսը, «Արժանապատիվ ապագա» կուսակցությունը, «Արժանապատիվ 
ուղի» կուսակցությունը, Հայաստանի ժողովրդավարական կուսակցությունը, Հայաստանի եվրոպական 
կուսակցությունը, «Հանուն սոցիալական արդարության» կուսակցությունը, Հայաստանի ժողովրդավարական 
ազատական կուսակցությունը, Հայաստանի կանաչների կուսակցությունը, «Ժառանգություն» 
կուսակցությունը, «Սոցիալական արդարություն» կուսակցությունը, Հայաստանի ժողովրդավարական 
ազատական միությունը, «Ազգային օրակարգ» կուսակցությունը, Ազգային ժողովրդավարական միությունը, 
Հայաստանի ժողովրդական կուսակցությունը, «Միավորված հայեր» կուսակցությունը, Ազգային ինքնորոշում 
միավորումը և «Երկիր Ծիրանի» կուսակցությունը։  
 
10 2017 թ․ Ազգային ժողովի ընտրություններին մասնակցած քաղաքական ուժերի ընդհանուր թիվը 9 է՝ 3 
քաղաքական կուսակցություն և 6 դաշինք (որոնցում ընդհանուր առմամբ 15 քաղաքական կուսակցություններ 
են ընդգրկված)։  



• 2017, 2018 և 2021 թթ․ ԸՆՏՐՈՒԹՅՈՒՆՆԵՐԻ ՄԱՍՆԱԿԻՑՆԵՐ 

Ազգային ժողովի վերջին երեք՝ 2017, 2018 և 2021 թվականների ընտրությունների մասնակից կուսակցություններն են․  

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

1.  Լուսավոր Հայաստան  2015 «Ելք» դաշինք Լուսավոր 
Հայաստան 

Լուսավոր Հայաստան Էդմոն Մարուքյան 

2.  «Հանրապետություն» 
կուսակցություն 

2001 «Ելք» դաշինք «Մենք» դաշինք «Հանրապետություն» 
կուսակցություն 

Արամ Սարգսյան 

3.  Քաղաքացիական 
պայմանագիր 

2015 «Ելք» դաշինք «Իմ քայլը» դաշինք  Քաղաքացիական 
պայմանագիր 
(Դաշինք է կազմել 
միավորված 
աշխատանքային 
կուսակցության և 
«Հզոր Հայրենիք» 
կուսակցության հետ) 

Նիկոլ Փաշինյան 

4.  Ազատ դեմոկրատներ 2011 «Ազատ 
դեմոկրատներ» 
դաշինք 

«Մենք» դաշինք ----------------- Խաչատուր Քոքոբելյան 

5.  «Ազատություն» 
կուսակցություն 

1997 ----------------- «Ազատություն» 
կուսակցություն  

Հրանտ Բագրատյան 

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

6.  Օրինաց երկիր 1998 «Հայկական 
վերածնունդ» 

Օրինաց երկիր 
https://en.wikipedia.
org/wiki/Orinats_Ye
rkir 

----------------- Արթուր Բաղդասարյան 

7.  «Միավորված հայեր» 
կուսակցություն  

2000 ----------------- ----------------- Ռուբեն Ավագյան 

8.  Բարգավաճ Հայաստան 2004 Ծառուկյան դաշինք Բարգավաճ 
Հայաստան 

Բարգավաճ 
Հայաստան 

Գագիկ Ծառուկյան  

9.  «Ալյանս» կուսակցություն 2015 ----------------- Դաշնակցում է 
«Հայաստանը մեր 
տունն է» 
կուսակցության հետ  

Տիգրան Ուրիխանյան 

10.  «Առաքելություն» 
կուսակցություն 

2013 «Իմ քայլը» դաշինք  ----------------- Մանուկ Սուքիասյան 

11.  Հայ ազգային կոնգրես 2008 ՀԱԿ-ՀԺԿ դաշինք ----------------- Հայ ազգային 
կոնգրես 

Լևոն Տեր-Պետրոսյան 

12.  Հաստանի ժողովրդական 
կուսակցություն 
 
 

1998 ----------------- ----------------- Ստեփան Դեմիրճյան 

https://en.wikipedia.org/wiki/Armenian_Renaissance_(party)
https://en.wikipedia.org/wiki/Orinats_Yerkir
https://en.wikipedia.org/wiki/Orinats_Yerkir
https://en.wikipedia.org/wiki/Orinats_Yerkir

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

13.  Հայաստանի 
հանրապետական 
կուսակցություն 

1990 Հայաստանի 
հանրապետական 
կուսակցություն 

Հայաստանի 
հանրապետական 
կուսակցություն 

«Պատիվ ունեմ» 
դաշինք  

Սերժ Սարգսյան 

14.  Հայաստանի 
կոմունիստական 
կուսակցություն 

1991 Հայաստանի 
կոմունիստական 
կուսակցություն 

----------------- ----------------- Տաճատ Սարգսյան 

15.  «Ժառանգություն» 
կուսակցություն  

2002 Օհանյան-Րաֆֆի-
Օսկանյան Դաշինք  

----------------- ----------------- Րաֆֆի Հովհաննիսյան 

16.  «Միասնություն» 
կուսակցություն 

2016 ----------------- ----------------- Վարդան Օսկանյան 

17.  Հայ Յեղափոխական 
Դաշնակցություն 

1890 Հայ Յեղափոխական 
Դաշնակցություն 

Հայ Յեղափոխական 
Դաշնակցություն 

«Հայաստան» 
Դաշինք  

Արմեն Առուստամյան 

18.  Քաղաքացու որոշում 2018 ----------------- Քաղաքացու 
որոշում 

Քաղաքացու որոշում Սուրեն Սահակյան 

https://en.wikipedia.org/wiki/Citizen%27s_Decision
https://en.wikipedia.org/wiki/Citizen%27s_Decision
https://en.wikipedia.org/wiki/Citizen%27s_Decision

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

19.  «Քրիստոնեա-
դեմոկրատական 
վերածնունդ» 
կուսակցություն 

2018 ----------------- «Քրիստոնեա-
դեմոկրատական 
վերածնունդ» 
կուսակցություն 

«Շիրինյան-
Բաբաջանյան» 
ժողովրդավարների 
դաշինք 

Լևոն Շիրինյան 

20.  «Հայաստանի ազգային 
առաջընթաց» 
կուսակցություն 

2018 ----------------- «Ազգային 
առաջընթաց» 
կուսակցություն 

----------------- Լուսինե Հարոյան 

21.  «Սասնա Ծռեր» 
համահայկական 
կուսակցություն 

2018 ----------------- «Սասնա Ծռեր» 
համահայկական 
կուսակցություն 

Ազգային 
ժողովրդավարական 
բևեռ  

Վարուժան Ավետիսյան 

22.  «Արդար Հայաստան» 
կուսակցություն 

2021 ----------------- ----------------- «Արդար Հայաստան» 
կուսակցություն 

Նորայր Նորիկյան 

23.  Վերածնվող ազգային 
քրիստոնեական 
կուսակցություն 

2021 ----------------- ----------------- Վերածնվող ազգային 
քրիստոնեական 
կուսակցություն 

Արա Զոհրաբյան 

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

24.  «Հայրենիք» 
կուսակցություն 

2020 ----------------- ----------------- «Պատիվ ունեմ» 
դաշինք 

Արթուր Վանեցյան 

25.  «Միացյալ Հայրենիք» 
կուսակցություն 

2021 ----------------- ----------------- «Միացյալ Հայրենիք» 
կուսակցություն 

Մհեր Տերտերյան 

26.  «Համահայկական 
ազգային 
պետականություն» 
կուսակցություն 

2021 ----------------- ----------------- «Համահայկական 
ազգային 
պետականություն» 
կուսակցություն 

Արթուր Վարդանյան 

27.  «Մեր տունը Հայաստանն 
է» կուսակցություն 

2018 ----------------- ----------------- «Մեր տունը 
Հայաստանն է» 
կուսակցություն 

Արա Աբրամյան 

28.  «Հայրենիք» 
կուսակցություն 

2018 ----------------- ----------------- «Հայրենիք» 
կուսակցություն 

Արտակ Գալստյան 

29.  «Ազգային ինքնորոշում» 
միավորում 

1987 ----------------- ----------------- «Ազատ Հայրենիք» 
դաշինք 

Պարույր Հայրիկյան 

30.  Հայկական 
կառուցողական 
կուսակցություն 

2018 ----------------- ----------------- Անդրիաս Ղուկասյան 

31.  Հայկական 
պահպանողական 
կուսակցություն 

1991 ----------------- ----------------- Միքայել Հայրապետյան 

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

32.  Ազգային 
ժողովրդավարական 
միություն 

2001 ----------------- ----------------- Արշակ Սադոյան 

33.  Հայաստանի կանաչների 
կուսակցություն 

1999 ----------------- ----------------- Արմենակ Դովլաթյան 

34.  Հայաստանի 
ժողովրդավարական 
կուսակցություն 

1991 ----------------- ----------------- Հայաստանի 
ժողովրդավարական 
կուսակցություն 
(դաշնակցում է 
Սոցիալ Դեմոկրատ 
Հնչակյան 
կուսակցության հետ)  

Արամ Գասպարի 
Սարգսյան 

35.  «5165 ազգային 
պահպանողական 
շարժում» կուսակցություն 

2021 ----------------- ----------------- «5165 ազգային 
պահպանողական 
շարժում» 
կուսակցություն 

Կարին Տոնոյան 

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

36.  «Հանուն 
Հանրապետության» 
կուսակցություն  

2020 ----------------- ----------------- «Շիրինյան-
Բաբաջանյան» 
ժողովրդավարների 
Դաշինք 

Արման Բաբաջանյան 

37.  «Ազգային օրակարգ» 
կուսակցություն 

2018 ----------------- ----------------- «Ազգային օրակարգ» 
կուսակցություն 

• Ավետիք Չալաբյան 
 

38.  «Վերելք» կուսակցություն 2021 ----------------- ----------------- «Վերելք» 
կուսակցություն 

Ալեքսան Մինասյան 

39.  Ազատական 
կուսակցություն 

2021 ----------------- ----------------- Ազատական 
կուսակցություն 

Սամվել Բաբայան 

40.  Հայաստանի եվրոպական 
կուսակցություն 

2018 ----------------- ----------------- Հայաստանի 
եվրոպական 
կուսակցություն 

Տիգրան Խզմալյան 

41.  Վերածնվող Հայաստան 2021 ----------------- ----------------- «Հայաստան» 
Դաշինք 

Վահե Հակոբյան 

42.  ՄԵԿ Հայաստան 2019 ----------------- ----------------- «Հայաստան» 
Դաշինք 

Արթուր Ղազինյան 

## Քաղաքական 
կուսակցություն 

Հիմնադրման 
տարի 

Մասնակցություն 
2017-ին 

Մասնակցություն 
2018-ին 

Մասնակցություն 
2021-ին 

Ղեկավար 

43.  «Ազգային առաջընթաց» 
կուսակցություն 

2018 ----------------- ----------------- Ազգային 
ժողովրդավարական 
բևեռ 

Հայկ Գրիգորյան 

44.  «Ինքնիշխան Հայաստան» 
կուսակցություն 

2021 ----------------- ----------------- «Ինքնիշխան 
Հայաստան» 
կուսակցություն 

Դավիթ Սանասարյան 

 

Այսպիսով, 2017 թ․ ի վեր, երբ Հայաստանը սկսեց անցնել խորհրդարանական կառավարման մոդելի, ընդհանուր առմամբ 44 

կուսակցություններ են մասնակցել ընտրություններին Հայաստանում։ Որոշ կուսակցություններ առանձին են մասնակցել, ոմանք 

էլ՝ որպես դաշինքների մաս։  

44-ից միայն 6-ն են մասնակցել բոլոր երեք ընտրություններին՝ որպես առանձին կուսակցություններ կամ մյուսների հետ 

դաշինքներում: 

#
# 

Կուսակցություն Մասնակցություն 2017-ին Մասնակցություն 2018-ին Մասնակցություն 2021-ին Ղեկավար 

1.  Բարգավաճ Հայաստան «Ծառուկյան» դաշինք Բարգավաճ Հայաստան Բարգավաճ Հայաստան Գագիկ Ծառուկյան 

2.  Լուսավոր Հայաստան «Ելք» դաշինք Լուսավոր Հայաստան Լուսավոր Հայաստան Էդմոն Մարուքյան 

3.  Հայ Յեղափոխական 
Դաշնակցություն  

Հայ Յեղափոխական 
Դաշնակցություն  

Հայ Յեղափոխական 
Դաշնակցություն  

«Հայաստան» դաշինք Արմեն Առուստամյան 

4.  Հայաստանի 
hանրապետական 
կուսակցություն 

Հայաստանի 
hանրապետական 
կուսակցություն 

Հայաստանի 
hանրապետական 
կուսակցություն 

«Պատիվ ունեմ» 
դաշինք 

Սերժ Սարգսյան 

5.  «Հանրապետություն» 
կուսակցություն 

«Ելք» դաշինք «Մենք» դաշինք «Հանրապետություն» 
կուսակցություն 

Արամ Սարգսյան 

6.  «Քաղաքացիական 
պայմանագիր 

«Ելք» դաշինք «Իմ Քայլը» դաշինք Քաղաքացիական 
պայմանագիր 

Նիկոլ Փաշինյան 

 

Այս կուսակցություններից ու դաշինքներից միայն ստորև նշվածներն են ընտրվել վեցերորդ, յոթերորդ և ութերորդ գումարման 

ՀՀ Ազգային ժողովի ընտրությունների ժամանակ։  

 

6-րդ գումարում 

Կուսակցություն կամ դաշինք Մանդատներ 
Հանրապետական կուսակցություն 58 
«Ծառուկյան» դաշինք 31 
«Ելք» դաշինք  9 
Հայ Յեղափոխական Դաշնակցություն  7 

Ընդհանուր մանդատների թիվը 105 
 

7-րդ գումարում 

Կուսակցություն կամ դաշինք Մանդատներ 
«Իմ քայլը» դաշինք  88 
Բարգավաճ Հայաստան 26 
Լուսավոր Հայաստան 18 

Ընդհանուր մանդատների թիվը 132 

 

8-րդ գումարում 

Կուսակցություն կամ դաշինք Մանդատներ 

Քաղաքացիական պայմանագիր 71 

«Հայաստան» դաշինք 29 

«Պատիվ ունեմ» դաշինք 7 

Ընդհանուր մանդատների թիվը 107 



• ԿՈՒՍԱԿՑՈՒԹՅՈՒՆՆԵՐԻ ԾՐԱԳՐԵՐԻ ՎԵՐԼՈՒԾՈՒԹՅՈՒՆԸ 

ԳԵՆԴԵՐԱՅԻՆ ՀԱՎԱՍԱՐՈՒԹՅԱՆ ՏԵՍԱՆԿՅՈՒՆԻՑ  
 

Հայաստանում կանանց ներկայացվածության մակարդակն Ազգային ժողովում և այլ 

ընտրովի մարմիններում դանդաղ կերպով է աճում։ 1999 թ․-ին կանայք ընդամենը 3 տոկոս 

էին կազմում Ազգային ժողովում, իսկ 2012-ին՝ 10.7։ Այսօր կանայք Ազգային ժողովում 

կազմում են 35.5 տոկոս11, իսկ տեղական ինքնակառավարման մարմիններում՝ 31 տոկոս12։ 

Այդուհանդերձ, չնայած այս առաջընթացին, բավականին հազվադեպ է պատահում, որ 

կանայք հաջողությամբ զբաղեցնեն բարձրագույն ղեկավար պաշտոններ, ինչպես, օրինակ 

ԱԺ խոսնակի, կուսակցության խմբակցության ղեկավարի և/կամ ԱԺ հանձնաժողովների 

ղեկավարի, պետական հանձնաժողովների ղեկավարի կամ նախարարի պաշտոնները։ 

ԱԶԳԱՅԻՆ ԺՈՂՈՎ 
(8-րդ գումարում) 

Պաշտոնների թիվը Կանանց թիվը 

Խոսնակ 1 0 

Փոխխոսնակներ 3 0 

Մշտական 
հանձնաժողովներ  

12 2 

Կուսակցությունների 
խմբակցություններ 

3 0 

ԿԱՌԱՎԱՐՈՒԹՅՈՒՆ 
(2021 թ․ ի վեր) 

  

Վարչապետ 1 0 

Փոխվարչապետ 2 0 

Նախարար 12 1 

Այդուհանդերձ պետք է նշել, որ 355 տոկոսն այն շեմն է, որի մասին երկար տարիներ երազում 

էին մի շարք կանանց կազմակերպություններ և մարդու իրավունքների պաշտպաններ։  

Ցանկացած պետության ազգային օրենսդիր ու գործադիր մարմիններում կանանց 

ներկայացվածության աստիճանը որոշվում է մի շարք գործոններով։ Այս գործոնների մեջ են 

հանրային ու մասնավոր ոլորտներում կանանց և տղամարդկանց հավասար իրավունքների 

ու հնարավորությունների ուղղությամբ ընդհանուր առաջընթացը, քաղաքական ու 

ընտրական համակարգերի զարգացման աստիճանը և քաղաքական որոշումների 

կայացման գործընթացում ինստիտուցիոնալիզացիայի և թափանցիկության աստիճանը։  

Մյուս կողմից, քաղաքական որոշումների կայացման մակարդակում կանանց ներկայացված 

լինելու անհրաժեշտությունը պայմանավորված է նրանով, որ կանայք ներկայացնում են 

 
11 http://www.parliament.am/deputies.php?lang=eng : 107 ԱԺ պատգամավորներից 38–ը կին են 
12 http://womennet.am/en/  

http://www.parliament.am/deputies.php?lang=eng
http://womennet.am/en/

քաղաքացիների՝ թե կանանց, և թե տղամարդկանց կարծիքները, և այդ կարծիքները բերում 

հանրային քննարկման դաշտ։ Առկա է որոշակի կապ որոշումների կայացման մեջ կանանց 

մասնակցության և այն բանի միջև, թե որքանով են սոցիալական հարցերը, ինչպիսիք են 

առողջապահական, կրթական ու սոցիալական ծառայությունները, բարձրաձայնվում 

որոշումների կայացման գործընթացում։  

Միևնույն ժամանակ, կուսակցությունների տեսանկյուններն ու գենդերային 

հավասարության ու կանանց հիմնախնդիրների մեկնաբանությունները կարող են ստեղծել 

խոչընդոտներ կուսակցությունների կին անդամների լիարժեք մասնակցության համար 

քաղաքականության մշակման աշխատանքում։ Ուստի, կուսակցությունների անդամ կանայք 

պետք է աջակցություն ստանան իրենց քաղաքական ուժի ծրագրում, որպեսզի առաջ մղեն 

կանանց օրակարգը որոշումների կայացման մակարդակում։  

Կուսակցությունների ծրագրերի ներկա վերլուծությունը հիմնված է այն մոտեցման վրա, որ 

կուսակցությունն ընդունում է կանանց և տղամարդկանց միջև հավասարությունը որպես 

ժողովրդավարական հասարակության հիմնարար սկզբունք և հանձնառում է խթանել 

հավասար հնարավորություններ բոլորի համար։  

Կուսակցությունները առավել հակված են բարձրաձայնել կանանց հիմնախնդիրները, երբ 

նրանք պարտավոր են պահպանել մարդու իրավունքների պետական ու միջազգային 

փաստաթղթերում սահմանված կանոնակարգիչ չափանիշները, քանզի ունեն շարժառիթներ 

և օգուտներ ընտրություններում հաջողելու համար, ինչպես նաև ձեռք բերելու առավել մեծ 

հասանելիություն հանրային ռեսուրսներին, բարելավելու իրենց հանրային վարկանիշը և 

առավել արդյունավետ դարձնելու կուսակցության կառույցների ու ընթացակարգերի 

աշխատանքը։ Հետազոտությունները ցույց են տալիս, որ քաղաքականության մեջ կանանց 

հիմնահարցերի բարձրաձայնման պրակտիկայի աճը շոշափելի օգուտներ է բերում 

կուսակցություններին։ Մի կողմից՝ երկրում կանայք կազմում են ընտրողների 

մեծամասնությունը։ Մյուս կողմից՝ «բազմաթիվ երկրներում առավել հավանական է, որ 

ավելի շատ կանայք մասնակցեն ընտրություններին, քան տղամարդիկ», ուստի և «կանայք 

ապահովեն հաջողակ կուսակցությունների և թեկնածուների հաղթանակը»։13 

*** 

 
13 Հզորացնելով Կանանց՝ հանուն առավել հզոր քաղաքական կուսակցությունների։ Լավ գործելակերպի 

ուղեցույց՝ խթանելու կանանց քաղաքական մասնակցությունը, ՄԱԶԾ/ԱԺԻ 2011։ 

Ստորև վերլուծվել են 2017 թ․–ից Ազգային ժողովում ընտրված կուսակցությունների14 

ծրագրերը՝ հասկանալու, թե ինչ աստիճանի գենդերազգայուն ու կանանց հիմնահարցերի 

վրա կենտրոնացած են դրանք։  

  
«Բարգավաճ Հայաստան» կուսակցություն15 

«Բարգավաճ Հայաստան» կուսակցությունը հիմնադրվել է 2004 թ․: Կուսակցությունը 

Եվրոպայի պահպանողականների ու ռեֆորմիստների դաշինքի անդամ է և ունի 

եվրոսկեպտիկ ու պրոռուսական գաղափարախոսություն։ 2017 թ․ կուսակցությունը 

ներկայացված էր Ազգային ժողովում որպես «Ծառուկյան» դաշինք՝ «Ալիանս» և 

«Առաքելություն» կուսակցություններով և ուներ 31 մանդատ։ 2018 թ․ ընտրություններին 

«Բարգավաճ Հայաստան» կուսակցությունը մասնակցեց առանձին ու կարողացավ ստանալ 

26 մանդատ (7-րդ գումարման Ազգային ժողովում երկրորդ մեծ կուսակցությունը)։ ԱԺ 

2021 թ․ արտահերթ ընտրություններից հետո «Բարգավաճ Հայաստան» կուսակցությունը 

ներկայացված չէ ՀՀ Ազգային ժողովում։  

Լուսավոր Հայաստան 

Լուսավոր Հայաստանը 2015 թվականին հիմնված կուսակցություն է։ Լուսավոր Հայաստան 

կուսակցությունը մասնակցել է 2017 թ․ ՀՀ ԱԺ ընտրություններին և Երևանի Ավագանու 

ընտրություններին «Ելք» դաշինքի կազմում։ 2018 թ․ ՀՀ ԱԺ ընտրություններից հետո 

կուսակցությունը դարձավ ԱԺ երրորդ ամենամեծ խմբակցությունը 18 մանդատով։ 

Կուսակցությունն անդամակցում է «Լիբերալների և դեմոկրատների դաշինք հանուն 

Եվրոպայի» կուսակցությանը և եվրոպամետ գաղափարախոսության է հարում։ 

Կուսակցությունը մասնակցեց 2021 թ․ ընտրություններին, սակայն չկարողացավ ստանալ 

մանդատ 8-րդ գումարման Ազգային ժողովում։  

Հայ Յեղափոխական Դաշնակցություն  

Հայ Յեղափոխական Դաշնակցություն Կուսակցությունը հիմնադրվել է 1890 թ․։ Այն 

Եվրոպական սոցիալիստների կուսակցության դիտորդ անդամ է։ Կուսակցությունն 

առանձին մասնակցեց 2017 թ․ ընտրություններին և 7 մանդատ ստացավ 6-րդ գումարման 

Ազգային ժողովում։ Ներկայումս կուսակցությունն առանձին ներկայացված չէ Ազգային 

 
14 Վերլուծվել են միայն այն կուսակցությունների ծրագրերը, որոնք մասնակցել են խորհրդարանական 

ընտրություններին և ներկայացված են եղել և/կամ ներկայացված են ՀՀ Ազգային ժողովում 2017, 2018 և 2021 
թվականների ԱԺ ընտրություններից հետո։ Տես աղյուսակ 
15 Կուսակցությունները ներկայացված են այբբենական կարգով։ 

ժողովում, սակայն դաշնակցում է «Հայաստան» դաշինքին և ունի 10 մանդատ (8-րդ 

գումարման Ազգային ժողովում)։  

Հայաստանի Հանրապետական կուսակցություն  

Հայաստանի Հանրապետական կուսակցությունը հիմնադրվել է 1990 թվականին։ 

Կուսակցությունը Եվրոպայի ժողովուրդ կուսակցության դիտորդ անդամ է։ Այն եղել է 

Հայաստանում հիմնական իշխող կուսակցությունը 1995-ից 2018 թվականներն ընկած 

ժամանակահատվածում։ ԱԺ 2017 թ․ ընտրությունների արդյունքում կուսակցությունը ուներ 

58 մանդատ։ 2018 թ․ ընտրություններից հետո կուսակցությունը կորցրեց իր տեղը օրենսդիր 

մարմնում և կառավարությունում և միայն 2021 թ․ 4 մանդատով կարողացավ վերադառնալ 

Ազգային ժողով «Պատիվ ունեմ» դաշինքի կազմում։  

Հանրապետություն կուսակցություն 

Հանրապետություն կուսակցությունը հիմնադրվել է 2001 թ․ Հայաստանի հանրապետական 

կուսակցության նախկին անդամների կողմից։ Հանրապետություն կուսակցությունը 

մասնակցել է 2017 թ․ ՀՀ ԱԺ ընտրություններին և Երևանի Ավագանու ընտրություններին 

«Ելք» դաշինքի կազմում։ Նախքան 2018 թ․ ՀՀ ԱԺ ընտրությունները՝ կուսակցությունը 

ձևավորեց «Մենք» դաշինքը Հայաստանում գործող մեկ այլ եվրոպամետ քաղաքական 

կուսակցության՝ Ազատ դեմոկրատների հետ միասին։ Այդուհանդերձ, դաշինքը ստացավ 

ընդամենը 2% քվե, որն ավելի քիչ էր, քան 5% անհրաժեշտ նվազագույն շեմը։ «Մենք» 

Դաշինքը չկարողացավ ՀՀ ԱԺ մանդատներ ստանալ։ 2021 թ․ կուսակցությունը 

ընտրություններին մասնակցեց առանձին, սակայն կրկին չստացավ ՀՀ ԱԺ մանդատներ։  

Քաղաքացիական պայմանագիր 

Քաղաքացիական պայմանագիրը հիմնադրվել է որպես հասարակական կազմակերպություն 

2013 թ․, իսկ 2015 թ․ գրանցվել է որպես քաղաքական կուսակցություն։ Քաղաքացիական 

պայմանագիրը մասնակցել է 2017 թ․ ՀՀ ԱԺ ընտրություններին և Երևանի Ավագանու 

ընտրություններին «Ելք» դաշինքի կազմում։ 2018 թ․ թավշյա հեղափոխությունից հետո, 

ձևավորվեց նոր՝ «Իմ քայլը» դաշինքը Քաղաքացիական պայմանագիր ու Առաքելություն 

կուսակցությունների կողմից, որն էլ ձևավորեց մեծամասնություն Ազգային ժողովում։ «Իմ 

քայլը» դաշինքը լուծարվեց 2021 թ․ մայիսին, քանի որ Քաղաքացիական պայմանագիր 

կուսակցությունը ցանկացավ առանձին մասնակցել 2021 թ․ ՀՀ ԱԺ ընտրություններին։ Այդ 

ընտրությունների արդյունքում այն պահպանեց իշխող մեծամասնությունը Ազգային 

ժողովում։  

Վերոնշյալ բոլոր քաղաքական կուսակցությունները և դաշինքները 2017, 2018 և 2021 թթ․ 

հրապարակել են իրենց ծրագրերն ու կազմակերպել ընտրարշավները` խթանելու իրենց 

գաղափարախոսության հիմնադրույթները և/կամ մոտեցումները ամենահրատապ 

խնդիրների լուծման համար։  

Կուսակցությունների ծրագրերում արտացոլված կանանց ու գենդերային հավասարության 

հիմնահարցերը պետք է համահունչ լինեն կանանց ակնկալիքներին, կարիքներին և 

քաղաքական դիրքորոշումներին  

Իհարկե, կանանց և տղամարդկանց որոշ ակնկալիքներ կարող են համընկնել, սակայն կան 

նաև կոնկրետ, գենդերային բնույթի կարիքներ ու ակնկալիքներ․ օրինակ՝ որոշումների 

կայացման մեջ կանանց մասնակցության խնդիրը, տնտեսության մեջ գենդերային 

սեգրեգացիայի խնդիրը, որը հանգեցնում է վարձատրության գենդերային ճեղքվածքի, 

աշխատավայրում գենդերային հիմքով խտրականության և այլն։ Արդյո՞ք այս օրակարգային 

խնդիրները ներառված էին կուսակցությունների և դաշինքների ծրագրերում։  

Նախ, հարկ է նշել, որ ընտրություններին մասնակցող կուսակցությունների ծրագրերը 

արտացոլում են երկրի ներկայիս իրավիճակը։  

Այսպես, 2016 թ․ Լեռնային Ղարաբաղում քառօրյա պատերազմից հետո անցկացված 2017 թ․ 

ընտրությունների առաջնահերթությունների շարքում էին տարածաշրջանային 

անվտանգությունն ու երկրի պաշտպանությունը, և միայն դրանցից հետո՝ երկրորդ տեղում, 

տնտեսական զարգացման ու սոցիալական ծառայությունների հարցերն էին։  

Դիտարկվող կուսակցությունների ծրագրերը չեն պարունակում գենդերազգայուն դրույթներ, 

սակայն կարելի է ենթադրել, որ նրանց ծրագրերի որոշ բաղադրիչների իրականացումը 

կարող է նպաստել կանանց տնտեսական հնարավորությունների ընդլայնմանը կամ 

անուղղակի ազդեցություն ունենալ նրանց իրավիճակի բարելավման տեսանկյունից ։  

Այսպիսով, Ծառուկյան դաշինքի կողմից ներկայացված 15 առաջնահերթություններում 

որոշակի անդրադարձ է արվել տնտեսական զարգացման հարցերին. երեք տարով՝ փոքր և 

միջին ձեռնարկությունների համար հարկային արտոնություններ սահմանելու, ինչպես նաև 

գյուղատնտեսական վարկերի տոկոսի՝ մինչև 3-5% նվազեցման միջոցով, որոնք էլ 

կնպաստեն կանանց տնտեսական առաջընթացին։  

Ելք դաշինքի ծրագրում ևս կան ՓՄՁ-ների զարգացման համար բարենպաստ դրույթները։ 

Դաշինքի ծրագրում նախատեսվում է կրկնապատկել հանրակրթության պետական 

ֆինանսավորումը և բարձրացնել ուսուցիչների աշխատավարձերը, ինչն էլ կրկին 

ենթադրում է, որ հանրակրթության աշխատուժի 80 տոկոս 

կազմող կանայք կօգտվեն այս նախաձեռնությունից։ Ելք դաշինքի 

ծրագրի ուշագրավ դրույթներից է ընտանիքի աջակցության 

մշտական ծառայությունների հիմնումը, խնամքի 

հաստատությունների և խնամատարության ինստիտուտի 

բարեփոխումները և ծննդատներում հոգեբանի հաստիքի 

ներդրումը, որպեսզի կանխարգելվի առողջական խնդիրներով 

նորածինների հանձնումը հատուկ հաստատություններին։ Այս 

բոլոր դեպքերում կանայք անուղղակի կամ մշտական 

շահառուներն են, և ոչ թե կոնկրետ կարիքներ ու ռազմավարական 

շահեր ունեցող բնակչության առանձին խումբ։  

Կանանց քաղաքական մասնակցության բարելավման խնդիրը 

կարող է առնչվել Հայաստանի հանրապետական 

կուսակցության խոստմանը՝ ներդնել համամասնական 

ցուցակներ տեղական ինքնակառավարման ընտրությունների 

համար։ Այս մոտեցումն օգնեց կիրառել գենդերային քվոտան և 

տեղական ինքնակառավարման համակարգում առավել 

արդյունավետորեն ընդլայնել կանանց ներկայացվածությունը։ 

Այդուհանդերձ, 6-րդ գումարման Ազգային ժողովը երբևէ 

չքննարկեց այս հարցը, չնայած որ այն բարձրացվել էր։ Դրա 

փոխարեն, խնդիրը բարձրացվեց ու ՀՀ Ընտրական օրենսգրքում 

համապատասխան փոփոխությունները հաստատվեցին 7-րդ 

գումարման Ազգային ժողովում։  

Հայ Յեղափոխական Դաշնակցության (Դաշնակցություն) 

կուսակցության ծրագրի մարդու իրավունքներին վերաբերող բոլոր 

դրույթներն ընդգրկվել են Մարդ և Պետություն բաժնում, որը 

ներառում է արդարության, արդար մրցակցության և բոլորի 

համար հնարավորությունների ապահովման սկզբունքները: 

Կարելի է ենթադրել, որ դրանք վերաբերում են նաև կանանց, 

սակայն միջազգային փորձը ցույց է տալիս, որ նմանատիպ 

մոտեցումը հանգեցնում է գենդերային առումով կույր 

քաղաքականության և իրավիճակի բարելավման 

հնարավորություններ չի ընձեռում:  

Նույն ժամանակահատվածում 
ԱՄՆ Դեմոկրատական 

կուսակցությունն արդեն 
պարտավորվել էր. 

Կանանց իրավունքների 
ապահովում. մենք 
հավատարիմ ենք կանանց 
լիարժեք հավասարության 
ապահովմանը: 
Դեմոկրատները կպայքարեն 
կրթության, աշխատանքի, 
առողջապահության կամ 
ցանկացած այլ ոլորտում 
գենդերային 
խտրականությունը բացառելու 
ուղղությամբ: Մենք 
կպայքարենք տնտեսական, 
քաղաքական և սոցիալական 
կյանքում առկա 
կողմնակալության դեմ, որը 
հետ է պահում կանանց և 
սահմանափակում նրանց 
հնարավորությունները, ինչպես 
նաև կլուծենք գունավոր 
կանանց առջև ծառացած 
հատուկ մարտահրավերները: 
240 տարի անց մենք 
վերջապես կամրագրենք 
կանանց իրավունքները 
Սահմանադրության մեջ՝ 
ընդունելով «Հավասար 
իրավունքների» 
փոփոխությունը: Մենք կոչ ենք 
անելու ԱՄՆ-ին վավերացնել 
Կանանց նկատմամբ 
խտրականության բոլոր ձևերի 
վերացման մասին 
Կոնվենցիան: 

 

Դեմոկրատական 
կուսակցության ծրագիր, 

2016, ԱՄՆ 

Քաղաքացիական ակտիվության մեծ ալիք բարձրացավ 2018 թվականի թավշյա 

հեղափոխության համատեքստում: Ինչպես սովորաբար պատահում է նմանատիպ 

շարժումների ժամանակ, քաղաքացիական անհնազանդության ակցիաները, բախումները 

փողոցներում, ցույցերին և երթերին մասնակցելը ոգեշնչման նոր ալիք բարձրացրեցին 

կանանց և, հատկապես, երիտասարդ կանանց շրջանում:  

Նոր կառավարությունը և վարչապետը բազմիցս ընդգծել են կանանց մասնակցության 

կարևորությունը հասարակական կյանքում և նրանց առավել ակտիվ ներգրավվածությունը 

երկրի տնտեսական զարգացման գործում16․ «Կանայք պետք է վճռորոշ դեր խաղան նոր 

Հայաստանում, ինչի վկայությունն այն է, որ հենց կանանց քաղաքացիական ակտիվությունն 

է, որ մեզ թույլ է տվել իրականացնել պատմական փոփոխություններ Հայաստանում: Նոր 

Հայաստանում կանայք պետք է ակտիվ լինեն ինչպես քաղաքական, այնպես էլ սոցիալ-

տնտեսական առումով. նրանք պետք է ավելի շատ հնարավորություններ ունենան 

քաղաքական, սոցիալական և տնտեսական առաջնորդության համար: Սա մեր 

կառավարության կարևորագույն առաջնահերթություններից է»։17 

Հետևելով վերոնշյալ հայտարարությանը, որ կուսակցությունների ծրագրերը հակված են 

վերահաստատելու առկա իրավիճակը և վերհանելու հասարակության սուր խնդիրները, 

ակնկալվում էր, որ 2018-ի արտահերթ ընտրությունների համար նախատեսված 

քաղաքական կուսակցությունների ծրագրերը պետք է առավել ուղղված լինեն կանանց և 

լինեն գենդերազգայուն:  

Հիմա տեսնենք, թե ինչ է ներկայացվել Հայաստանի հիմնական քաղաքական ուժերի կողմից։ 

Այսպիսով, Հանրապետական կուսակցության 2018 թվականի ընտրությունների ծրագիրը 

կենտրոնացած էր ավանդական ընտանիքի և ազգային-ավանդական արժեքների 

պահպանման և զարգացման վրա:  

«Բարգավաճ Հայաստան» կուսակցությունը հռչակել է բազմազավակ մայրերին և 

ընտանիքներին պետական աջակցություն ցուցաբերելու դրույթները, նախատեսել է 

 
16 (i) Վարչապետ Ն. Փաշինյանի հայտարարությունը ՄԱԿ-ի Գլխավոր ասամբլեայի 74-րդ 

նստաշրջանում, 2019 https://www.primeminister.am/en/press-release/item/2019/09/26/Nikol-
Pashinyan-74th-session-of-UN-General-Assembly; (ii) Ելույթ Կին ձեռներեցների համաշխարհային 
ասոցիացիայի (FCEM) միջազգային համաժողովի բացմանը, 2019, 
https://www.primeminister.am/en/press-release/item/2019/04/26/Women-Entrepreneurship/ 
17Վարչապետ Նիկոլ Փաշինյանի շնորհավորական ուղերձը 2020 թվականի մարտի 8-ին, 
https://wԻww.primeminister.am/en/statements-and-messages/item/2020/03/08/Nikol-Pashinyan-
Congratulations/  

https://www.primeminister.am/en/press-release/item/2019/04/26/Women-Entrepreneurship/
https://wիww.primeminister.am/en/statements-and-messages/item/2020/03/08/Nikol-Pashinyan-Congratulations/
https://wիww.primeminister.am/en/statements-and-messages/item/2020/03/08/Nikol-Pashinyan-Congratulations/

բարձրացնել առաջին և երկրորդ երեխաների ծննդյան միանվագ նպաստի չափը, ինչպես 

նաև՝ երրորդ և հաջորդ երեխաներին տրամադրվող ֆինանսական աջակցության չափը:  

Լուսավոր Հայաստան կուսակցության ծրագիրը նախատեսում էր ժողովրդագրական 

քաղաքականության մշակում և իրականացում (ծնելիության աճ, ներգաղթի համար 

անհրաժեշտ պայմանների ստեղծում, երեխաներին ընտանեկան նպաստների համակարգի 

շրջանակում նպաստների տրամադրում, մանկական քարտերի ներդրում, 

մանկապարտեզների և կրթական այլ հաստատությունների մատչելիություն, բազմազավակ 

ընտանիքների մասին օրենք և այլն:): Նույն ծրագիրը խոստանում էր նպատակային 

ներդրումային քաղաքականություն վարել որոշ ոլորտներում (օրինակ՝ թեթև 

արդյունաբերությունում, որն էականորեն վերաբերում է կանանց աշխատանքային 

իրավունքներին) և ավելացնել նախադպրոցական հաստատությունների ֆինանսավորումը:  

«Իմ քայլը» դաշինքի հայեցակարգային թեզում նշվում էր տղամարդկանց և կանանց 

իրավահավասարության մասին, որը, սակայն, չէր ապահովում հավասար 

հնարավորությունների քաղաքականության իրականացում: Լավ ցուցանիշ է ընտրվել 

կրթության ոլորտում. մինչև 2023 թվականը ապահովել 3 տարեկանից բարձր երեխաների 

70%-ի ընդգրկումը նախադպրոցական կրթության մեջ, սակայն դա արվել է հանուն 

երեխաների, և ոչ թե երիտասարդ մայրերի, քանի որ երիտասարդ մայրերի աջակցությանն 

ուղղված ոչ մի այլ առաջարկ չի եղել: Ծրագիրն առաջարկում էր նաև ուշադրություն դարձնել 

«մոր և մանկան առողջությանը, վերարտադրողական և դեռահասների առողջության 

բարելավմանը, ինչը դրական ազդեցություն կունենա ծնելիության և, հետևաբար, 

բնակչության բնական աճի վրա»։ Այնուամենայնիվ, կանայք նշվում են սոցիալական 

պաշտպանության թիրախների շարքում: Մեկ այլ չափազանց հետաքրքիր կետ է «վարչական 

իրավունքի ձևավորման փիլիսոփայությունը» փոխելու՝ կուսակցության խոստումը, որի վրա 

այլևս ազդեցություն չեն ունենա «գենդերային կարծրատիպերը և խտրականությունը»:  

Ծնելիության ցածր մակարդակը համարելով ժողովրդագրական աղետ, Հայ 

Յեղափոխական Դաշնակցություն կուսակցությունը խոստացել էր աջակցություն 

տրամադրել երիտասարդ ընտանիքներին: Ցավոք, չի նշվել, թե ինչ բնույթի աջակցություն է 

նախատեսվում և որ երիտասարդ ծնողն է 

համարվում հիմնական շահառուն:  

Հաջորդ խորհրդարանական 

ընտրությունները Հայաստանում կայացան 

2021 թվականի հունիսին: Ընտրություններն 

ի սկզբանե նշանակված էին 2023 թվականի 

դեկտեմբերի 9-ին, սակայն անցկացվեցին 

ավելի վաղ՝ 2020 թվականի Լեռնային 

Ղարաբաղի պատերազմից հետո քաղաքական 

ճգնաժամի և 2021 թվականի փետրվարին 

ենթադրյալ հեղաշրջման փորձի պատճառով: 

«Ընտրություններն անցել են Հայաստանի և 

Ադրբեջանի միջև շարունակվող լարվածության 

մթնոլորտում: Այս ընտրությունների ընթացքում 

քաղաքական դիսկուրսում գերիշխում էր 

ազգային անվտանգության իրավիճակը: 

Տնտեսական անկումը, որն առաջացել է 

COVID-19 համավարակի և պատերազմի 

հետևանքով, ավելի է ազդել ընտրական 

միջավայրի վրա:»18  

Հաշվի առնելով այն հանգամանքը, որ 

ընտրությունները կազմակերպվեցին 

«անսպասելի կերպով»` ոչ բոլոր քաղաքական 

կուսակցությունները (հատկապես նրանք, 

որոնք ձևավորվել էին 2021 թ․ գարնանը՝ 

նախընտրական շրջանում) կարողացան 

պատրաստել և ներկայացնել իրենց ծրագրերը: 

 
18 ԵԱՀԿ/ԺՀՄԻԳ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԽՈՐՀՐԴԱՐԱՆԱԿԱՆ ՎԱՂԱԺԱՄ 
ԸՆՏՐՈՒԹՅՈՒՆՆԵՐ, հունիսի 20, 2021 թվական: Ընտրությունների դիտորդական առագելության 
վերջնական հաշվետվություն, 2021 թվական: https://www.osce.org/files/f/documents/5/4/502386_0.pdf  

Պահպանողական և միութենական 
կուսակցությունը Միացյալ Թագավորության երկու 
հիմնական քաղաքական կուսակցություններից 
մեկն է և ներկայիս կառավարող կուսակցությունը, 
որը հաղթել է 2019 թվականի ընդհանուր 
ընտրություններում՝ Համայնքների պալատում 
ընդհանուր մեծամասնությամբ: Կուսակցությունն, 
ընդհանուր առմամբ, գտնվում է քաղաքական 
սպեկտրի աջ կենտրոնամետ հատվածում և 
գաղափարապես համարվում է պահպանողական: 
Կուսակցությունը ստեղծվել է 1834 թվականին:  

Ներկայումս կուսակցությունն իր կառույցում ունի 
Կանանց թև՝ Պահպանողական կանանց 
կազմակերպություն (ՊԿԿ), որը ներկայացնում է 
Պահպանողական կուսակցության կին անդամներին 
Անգլիայում, Ուելսում և Հյուսիսային Իռլանդիայում:  

Թեև կազմակերպությունը հիմնականում 
ներկայացնում է Պահպանողական կուսակցության 
կին շարքային անդամների տեսակետները, այն նաև 
ներգրավված է քաղաքականության մեջ և 
հետազորություններում, որոնք հատկապես 
ազդեցություն ունեն Մեծ Բրիտանիայի կանանց 
վրա:  

Դա հիմնականում իրականացվում է ՔՀԿ 
ֆորումների միջոցով՝ պանելային քննարկումներ, 
որոնք սովորաբար անցկացվում են 
Վեստմինստերյան պալատում վերջին 5 տարվա 
ընթացքում ընդգրկված թեմաները ներառում են՝ 
մարդկանց թրաֆիքինգ, սեռական շահագործում, 
ոստիկանութուն, «Մեծ Եղբոր» համախտանիշ, 
կենդանիների բարեկեցություն, թմրանյութեր, 
ներգաղթ/ապաստարան, շրջակա միջավայր, 
քրեական արդարադատության համակարգ, սննդի 
պիտակավորում, բնակարան 
պայմաններ/պլանավորում, հոգեկան առողջություն, 
կենսաթոշակներ, հարկադիր ամուսնություններ, 
մարմնավաճառություն, կիբեռ ահաբեկում, 
տեղական ինքնակառավարում, հարկում, 
գյուղական աղքատություն և այլն: 

 https://www.britannica.com/topic/Conservative-Party-
political-party-United-Kingdom  

https://www.osce.org/files/f/documents/5/4/502386_0.pdf
https://www.britannica.com/topic/Conservative-Party-political-party-United-Kingdom
https://www.britannica.com/topic/Conservative-Party-political-party-United-Kingdom

Ավելին, այս անգամ օրենքով և Կենտրոնական ընտրական հանձնաժողովի (ԿԸՀ) կողմից չէր 

պահանջվում կուսակցության հետ մեկտեղ գրանցել ծրագիրը: 

Կենտրոնական ընտրական հանձնաժողովի տվյալների համաձայն` 26 (25) 

կուսակցություններից/ դաշինքներից միայն 4-ն են լայնորեն ներկայացրել իրենց ծրագրերը:19 

## Կուսակցություն/Դաշինք   Հղում ծրագրին 

1 ՀԱՆՐԱՊԵՏՈՒԹՅՈՒՆ 
ԿՈՒՍԱԿՑՈՒԹՅՈՒՆ 

https://res.elections.am/images/doc/HK_20_06_
2021p.pdf  

2 ՀԱՅՈՑ ՀԱՅՐԵՆԻՔ 
ԿՈՒՍԱԿՑՈՒԹՅՈՒՆ 

https://res.elections.am/images/doc/HAYHK_20
_06_2021p.pdf  

3 ՎԵՐԵԼՔ ԿՈՒՍԱԿՑՈՒԹՅՈՒՆ https://res.elections.am/images/doc/VK_20_06_
2021p.pdf  

4 ԱԶԳԱՅԻՆ ԺՈՂՈՎՐԴԱՎԱՐԱԿԱՆ 
ԲԵՎԵՌ ՀԱՄԱՀԱՅԿԱԿԱՆ 
ԿՈՒՍԱԿՑՈՒԹՅՈՒՆ  

https://res.elections.am/images/doc/AJBHK_20_
06_2021p.pdf  

 

Միևնույն ժամանակ, որոշ կուսակցություններ օգտագործել են սեփական կայքերը՝ իրենց 

ծրագրերը ներկայացնելու նպատակով: Դրանց թվում են ստորև նշված կուսակցությունները. 

## Կուսակցություն/դաշինք  Հղում ծրագրին 

1 ՔԱՂԱՔԱՑԻԱԿԱՆ 
ՊԱՅՄԱՆԱԳԻՐ 

https://www.civilcontract.am/hy  

2 ՀԱՅԱՍՏԱՆ ԴԱՇԻՆՔ https://դաշինք.հայ/program  

3 ՊԱՏԻՎ ՈՒՆԵՄ ԴԱՇԻՆՔ https://www.pativunem.am/hy/programs/  

4 ԼՈՒՍԱՎՈՐ ՀԱՅԱՍՏԱՆ 
ԿՈՒՍԱԿՑՈՒԹՅՈՒՆ  

https://www.brightarmenia.am/gallery/files/2487
%20BRIGHT%20ARMENIA%20PARTY%20POL
ITICAL%20PROGRAM.pdf  

5 ՔԱՂԱՔԱՑՈՒ ՈՐՈՇՈՒՄ https://drive.google.com/file/d/1JDulYF_Sgb5ps
MYbEDzFFVJGyy8lSqIe/view  

 

 
19 https://www.elections.am/Elections/Parliamentary  

https://res.elections.am/images/doc/HK_20_06_2021p.pdf
https://res.elections.am/images/doc/HK_20_06_2021p.pdf
https://res.elections.am/images/doc/HAYHK_20_06_2021p.pdf
https://res.elections.am/images/doc/HAYHK_20_06_2021p.pdf
https://res.elections.am/images/doc/VK_20_06_2021p.pdf
https://res.elections.am/images/doc/VK_20_06_2021p.pdf
https://res.elections.am/images/doc/AJBHK_20_06_2021p.pdf
https://res.elections.am/images/doc/AJBHK_20_06_2021p.pdf
https://www.civilcontract.am/hy
https://դաշինք.հայ/program
https://www.pativunem.am/hy/programs/
https://www.brightarmenia.am/gallery/files/2487%20BRIGHT%20ARMENIA%20PARTY%20POLITICAL%20PROGRAM.pdf
https://www.brightarmenia.am/gallery/files/2487%20BRIGHT%20ARMENIA%20PARTY%20POLITICAL%20PROGRAM.pdf
https://www.brightarmenia.am/gallery/files/2487%20BRIGHT%20ARMENIA%20PARTY%20POLITICAL%20PROGRAM.pdf
https://en.wikipedia.org/wiki/Citizen%27s_Decision
https://drive.google.com/file/d/1JDulYF_Sgb5psMYbEDzFFVJGyy8lSqIe/view
https://drive.google.com/file/d/1JDulYF_Sgb5psMYbEDzFFVJGyy8lSqIe/view
https://www.elections.am/Elections/Parliamentary

Այսպիսով, ոչ բոլոր կուսակցություններն էին ծրագրեր պատրաստել, և ոչ բոլոր ծրագրերն 

էին մշակվել ավանդական եղանակով՝ կենտրոնանալով միայն արտաքին 

քաղաքականության, տարածաշրջանային անվտանգության և բանակի զարգացման 

խնդիրների վրա: Եվ դա զարմանալի չէ, քանի որ նախընտրական շրջանում քաղաքական 

դիսկուրսում գերիշխում էր ազգային անվտանգության իրավիճակը: Այնուամենայնիվ, որոշ 

քաղաքական կուսակցություններ և դաշինքներ կարողացել են մշակել և ներկայացնել իրենց 

նախագծերը:  

2021 թվականի արտահերթ ընտրությունների համար Բարգավաճ Հայաստան 

կուսակցությունը ոչ մի ծրագիր չի պատրաստել և այնքան էլ ակտիվ չի եղել 

նախընտրական քարոզարշավներում և բանավեճերում20.  

Հանրապետական կուսակցությունը հայտարարեց, որ «կանայք և տղամարդիկ 

հավասար են Աստծո և պետության առաջ», ունեն հավասար իրավունքներ, և այս սկզբունքը 

պետք է պահպանվի պետական քաղաքականության բոլոր մակարդակներում:  

Լուսավոր Հայաստան կուսակցությունը շարունակում է կանանց դիտարկել միայն 

ժողովրդագրական խնդիրների տեսանկյունից՝ հիմնական ուշադրությունը կենտրոնացնելով 

մայրության կապիտալի ավելացման, միայնակ և բազմազավակ մայրերի վարկի 

տոկոսադրույքի նվազեցման, ինչպես նաև մանկապարտեզների կազմակերպման վրա և 

այլն: Կանայք հիշատակվել են նաև աշխատուժի զարգացման ռազմավարության մեջ և 

կրկին որպես մայրեր միայն:  

Հայ Յեղափոխական Դաշնակցություն կուսակցությունը 2021 թվականին առանձին 

ծրագիր չի ներկայացրել և իր տեսակետն ու ծրագրերը ընդգրկել է «Հայաստան» դաշինքի 

ծրագրում: Այս ծրագրում ներկայացված հայտարարությունը երկար սպասված և 

աննախադեպ էր Հայաստանի համար: Այնտեղ ասվում է. Կանանց ներուժը կօգտագործվի 

հասարակական կյանքի տարբեր ոլորտներում: Կանայք ներկայացված կլինեն որոշումների 

կայացման բոլոր մակարդակներում և դրան հասնելու համար կստեղծվի գենդերային 

հավասարության ազգային մեխանիզմ: Կան նաև այլ ուղղություններ, ինչպիսիք են՝ ՓՄՁ-ի 

զարգացումը և ընտանեկան միկրոբիզնեսի առաջնահերթությունները, կրթության և 

գիտության, ինչպես նաև մշակութային կյանքի բարելավումը ծրագրում, որոնք կարող են 

 
20 Երևանի մամուլի ակումբ. 2021 ԹՎԱԿԱՆԻ ՀՈՒՆԻՍԻ 20-Ի ՀՀ ԱԶԳԱՅԻՆ ԺՈՂՈՎԻ ԱՐՏԱՀԵՐԹ 

ԸՆՏՐՈՒԹՅՈՒՆՆԵՐԻ ՀԱՅԿԱԿԱՆ ԼՐԱՏՎԱՄԻՋՈՑՆԵՐԻ ԼՈՒՍԱԲԱՆՄԱՆ ՄՈՆԻԹՈՐԻՆԳ, էջ 45, 
https://ypc.am/wp-content/uploads/2021/06/Elections2021_YPC-Monitoring_Final-Report_eng.pdf  

https://ypc.am/wp-content/uploads/2021/06/Elections2021_YPC-Monitoring_Final-Report_eng.pdf

հետաքրքրել կանանց և կարող են ազդեցություն ունենալ Հայաստանում կանանց 

կարգավիճակի բարելավման հարցում: 

ՈՒղղությունները, որտեղ իշխող «Քաղաքացիական պայմանագիր» կուսակցությունը նշել է 

կանանց, հետևյալն են. 1) Զբաղվածություն. Մենք կավելացնենք զբաղվածությունը 

տնտեսապես ակտիվ բնակչության շրջանում: Անհնար է հասնել տնտեսական զարգացման 

առանց տնտեսապես ակտիվ քաղաքացիների համամասնության էական աճի: Այս 

տեսանկյունից չափազանց կարևոր է լինելու բնակչության շարժունակության 

ապահովումը, ստեղծագործական կարողությունների զարգացումն ու իրականացումը, 

ինչպես նաև տնտեսական կյանքում կանանց մասնակցության ընդլայնումը: 

Հետճգնաժամային շրջանում անընդունելի է կանանց ցածր ներգրավվածությունը 

տնտեսական կյանքում: Կառավարությունը կմշակի միջոցառումների փաթեթ՝ աջակցելու 

Հայաստանի Հանրապետության քաղաքացիներին, մասնավորապես կանանց՝ իրենց 

ստեղծագործական և գործարար ներուժի զարգացման և իրականացման գործում: 2) 

Գենդերային բռնության դեմ պայքար՝ Հայաստանի մարզերում խորհրդատվական 

կենտրոնների և ապաստարանների ստեղծման միջոցով: 3) «Ընտանեկան օրենսգրքի» և 

երեխայի իրավունքների մասին օրենսդրության կատարելագործում՝ խնամատարության և 

երեխայի որդեգրման ինստիտուցիոնալ մեխանիզմի, ինչպես նաև 4) կանանց մայրության, 

վերարտադրողական առողջության բարելավման նպատակով:  

Հետևելով այլ քաղաքական կուսակցությունների և դաշինքների փորձին՝ «Պատիվ ունեմ» 

դաշինքը կանանց անդրադարձել է ծրագրի «ժողովրդագրական» մասում, ինչպես նաև 

պարտավորվել է մշակել հատուկ ծրագրեր հաշմանդամություն ունեցող անձանց և կանանց 

բանակում ներգրավելու նպատակով:  

 

ՄԱՍ 4. ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ  

Այսպիսով, կարելի է եզրակացնել, որ, ընդհանուր առմամբ, կուսակցությունները դեռևս 

չունեն գենդերային հավասարության սկզբունքի խորը պատկերացում, և արդյունքում՝ 

• ծրագրերը գենդերային առումով զգայուն չեն: Դա նշանակում է, որ ծրագրերը 

մշակվում են՝ հաշվի չառնելով տարբեր սեռերի գոյությունը, ինչի հետևանքով 

դրանցում ներկայացված միջոցառումներն ու մոտեցումները չեն բխում որևէ սեռի 

շահերից: Բոլորի համար հավասար իրավունքների և հնարավորությունների 

ապահովման վերջնական նպատակը բացակայում է․  

• ծրագրերում առկա չէ կանանց առաջխաղացման կամ գենդերային հավասարության 

հիմնախնդիրներին առնչվող առանձին բաժին․  

• գենդերային հավասարության հիմնախնդիրները չեն արծարծվում վարչական 

համակարգի, մարդկային կապիտալի զարգացման, տնտեսական աճի (որոշ 

բացառություններով), կրթության առաջխաղացման, ՏՏ և այլ կարևորագույն 

բաժիններում․ 

• կուսակցությունների մեծ մասն անդրադառնում է ոչ թե գենդերային հավասարության 

ապահովմանը, այլ «կանանց հիմնախնդիրներին», ընդ որում՝ դա անում է ազգային-

պահպանողական մոտեցմամբ․ 

• պատկերավոր կերպով ասած՝ կանայք դիտվում են որպես մայրեր, և ոչ թե որպես 

քաղաքացիներ, մասնագետներ, քաղաքական կամ հասարակական գործիչներ: 

Ակնհայտ է, որ մայրերին անհրաժեշտ է վճարվող ծննդաբերության արձակուրդ և 

երեխայի խնամքի նպաստ: Այնուամենայնիվ, մայր դարձած մասնագետի համար սա 

բավարար չէ, նրան անհրաժեշտ է ճկուն աշխատանքային գրաֆիկ, դայակների 

հաստատություն, նախադպրոցական հաստատությունների (այդ թվում՝ փոքրերի 

համար) լայն և վստահելի ցանց և երեխայի խնամքի կենտրոններ, ադապտացման 

ծրագրեր՝ մայրության արձակուրդից, ամենամյա և այլ արձակուրդից հետո 

աշխատաշուկայում ինտեգրվելու նպատակով:  

Արդյունքում, կուսակցությունները չունեն, հստակ գործողությունների որևէ պլան՝ ուղղված 

գենդերային հավասարության խթանմանը, ինչպես նաև կանանց համար առաջնահերթ 

ոլորտների, նրանց համոզմունքների, կանանց գործնական գենդերային կարիքների և 

ռազմավարական շահերի վերաբերյալ:  

Իրավիճակի բարելավման և կուսակցությունների ծրագրերի ուղղորդմանն աջակցելու 

նպատակով անհրաժեշտ է իրականացնել հետևյալը․  

• աջակցել կուսակցությունների և պատգամավորների շրջանում գենդերային 

հավասարության և գենդերային ուղղորդման վերաբերյալ նյութերի մշակմանը և 

տարածմանը, որոնք պարունակում են տեղեկատվություն ազգային և միջազգային 

փաստաթղթերի հիմնական դրույթների վերաբերյալ, վերջին վիճակագրությունը և 

հետազոտությունները․ 

• զարգացնել կուսակցությունների անդամների կարողությունները գենդերային 

հավասարության հարցերում, գենդերային հավասարության միջազգային և ազգային 

փաստաթղթերում․ 

•  զարգացնել կուսակցությունների անդամների կարողությունները գենդերային 

ուղղորդման սկզբունքների և մոտեցումների վերաբերյալ․ 

• աջակցել կին պատգամավորների համագործակցությանն այլ երկրների իրենց 

գործընկերների և քույր քաղաքական կուսակցությունների հետ․  

• աջակցել կուսակցությունների անդամների համագործակցությանը քաղաքացիական 

հասարակության ներկայացուցիչների հետ, մասնավորապես նրանց, ովքեր 

մտահոգված են գենդերային հավասարության հարցերով: 

*** 


